
-ᐊᒻᒪᓗ- 
 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᒪᓕᒐᓕᕆᔨᖓᓄᑦ 

ᖃᐅᔨᑎᑦᓯᒋᐊᕈᑦ ᑕᒪᓐᓇ ᐱᔾᔪᑎᓕᒃ ᐊᖏᕈᑕᐅᓯᒪᓂᖏᓐᓂ ᐊᒥᓱᓂᒃ ᑭᒡᒐᖅᑐᐃᔪᓐᓇᖅᑎᑕᐅᔪᓂᒃ 
ᐃᖃᑦᑐᐃᕕᒃᑰᖅᑎᑦᓯᒍᓐᓇᕐᓂᖅ ᑯᐸᐃᖕᒥ ᑭᒡᒐᑐᐃᔨᖏᓐᓂ ᐃᓄᓐᓂᒃ, ᐊᓚᖓᔪᓂᒃ, ᐊᓪᓚᓂᓪᓗ 

ᓄᓇᓕᓐᓂᒃ ᓄᓇᑐᖃᖓᑕ ᓯᓚᑖᓃᑦᑐᓂᒃ, ᐊᐅᓚᑕᐅᖃᑕᓯᒪᔪᓂᒃ ᓱᕈᓯᑦ/ᐱᐊᕋᐃᑦ ᓴᐳᓐᓂᐊᖅᑕᐅᓂᖏᓐᓄᑦ 
ᐱᔨᑦᓯᕋᐃᔨᒃᑯᓐᓄᑦ 

 
 

ᓄᓇᓕᑐᖃᕕᓂᐅᒍᕕᑦ ᓄᓇᑐᖃᕐᕆᖏᑕᕐᓂ ᓄᓇᖃᓕᖅᓱᑎᒃ, ᐃᓅᒍᕕᓪᓗᓐᓃᑦ 
ᓄᓇᕕᒻᒥᐅᑕᐅᓗᑎᑦ ᐅᕝᕙᓗᓐᓃᑦ ᓄᓇᕕᒻᒥᐅᑕᑦᓴᔭᑐᖃᐅᒍᕕᑦ, ᐅᕝᕙᓗᓐᓃᑦ ᐊᓪᓚᖓᔫᒍᕕᑦ 
ᐊᒻᒪᓗ ᓅᑕᐅᓚᐅᖅᓯᒪᓪᓗᑎᑦ ᐊᖏᕋᕆᕙᓚᐅᖅᑕᕐᓂᒃ ᐊᓯᐊᓄᑦ ᐅᑭᐅᖃᖅᑎᓪᓗᑎᑦ ᐊᑖᓂ 
18−ᓂᒃ ᐊᕐᕌᒍᓂᒃ ᐅᕝᕙᓗᓐᓃᑦ ᐃᓚᒋᔭᐅᓐᓂᕈᕕᑦ ᐊᐅᓚᑦᓯᔨᖓᓄᑦ ᐊᐅᓚᑦᓯᔨᐅᕙᑦᑐᓂ 

ᐅᕕᒃᑲᐃᑦ ᓴᐳᓐᓂᐊᖅᑎᒃᑯᖏᓐᓄᑦ ᒐᕙᒪᒃᑯᓂ, ᐅᕝᕙᓗᓐᓃᑦ ᕿᑐᖓᐃᑦ ᑕᐃᒪᐃᑕᐅᓚᐅᕐᓂᕈᓂ 
ᐅᕝᕙᓗᓐᓃᑦ ᐃᕐᖑᑕᕆᔭᐃᑦ ᑕᐃᒪᐃᑕᐅᓚᐅᕐᓂᕈᓂ.  

 

ᐅᓇ ᐅᖃᓕᒫᕆᐊᖃᖅᑕᐃᑦ 
 
ᑕᒫᓂ ᐄᐳ 30, 2024−ᒥ, ᑯᐸᐃᒃᒥ ᐃᖃᑦᑐᐃᔨᕐᔪᐊᒃᑯᑦ ᐊᖏᕈᑎᖃᓚᐅᖅᑐᑦ ᐃᖃᑦᑐᐃᕕᒃᑰᖅᑎᑦᓯᔪᓐᓇᕐᓂᖅ 
A.B.−ᐄ.ᐲᑉᓗ, ᑕᓐᔭ ᔫᓐᓯᐅᓗ ᑲᔪᓯᑎᒋᐊᖅᓯᒪᔭᖓᓂᒃ, ᑭᒡᒐᖅᑐᐃᓗᑎᒃ ᐅᑯᓂᖓ ᐊᕕᑦᑐᓯᒪᓂᖏᓐᓂ ᐊᒻᒪᓗ 
ᐃᓚᒋᔭᐅᑲᓂᒥᔪᓂᒃ ᐊᓯᖏᓐᓂᒃ:   

A. ᑕᒪᐃᓐᓂᒃ ᐃᓄᓐᓂᒃ ᓄᓇᕕᒻᒥᐅᑕᑦᓴᔭᐅᔪᓂᒃ, ᐊᑎᓕᐅᖅᑕᐅᓯᒪᔪᓂᒃ ᐅᕝᕙᓗᓐᓃᑦ 
ᐊᑎᓕᐅᖅᓯᒪᒍᓐᓇᑦᑐᓂᒃ ᓄᓇᑖᖃᑕᐅᓯᓂᖏᓐᓂ ᑕᐃᑲᓇ ᔭᐃᒥᓯᐸᐃᑦ ᐊᒻᒪᓗ ᑯᐸᐃᒃ ᐅᐊᓐᓇᖓᓂ 
ᓄᓇᑖᕈᑎᑎᒍᑦ (ᑕᐃᔭᐅᔪᒥ ᐅᕙᓂ “ᔭᐃᒥᓯᐸᐃᒥ ᑯᐸᐃᒻᒥᓗ ᓄᓇᑖᕈᑎᖏᓂᒃ”) 
ᐊᑎᓕᐅᖅᑕᐅᓯᒪᔪᓂᓗᓐᓃᑦ ᐃᓄᓐᓄᑦ ᓄᓇᑖᕈᑎᑎᒍᑦ ᑎᒥᖁᑎᒋᔭᐅᔪᑎᒍᑦ, ᐊᒻᒪᓗ ᑕᒫᓂ 
ᐊᑯᓐᓂᖓᓂ ᓄᕕᐱᕆ 11, 1975−ᒥᒃ ᐊᒻᒪᓗ ᐄᐳ 30, 2024−ᒥ ᐃᒪᐃᓕᖓᓚᐅᖅᑐᓂᒃ: 
 
(a) ᐅᑭᐅᖃᓚᐅᖅᑐᖅ ᐊᑕᓂ 18−ᓂ ᐊᕐᕌᒍᓂᒃ; 

 
(b) ᐅᖃᐅᓯᐅᓚᐅᖅᓯᒪᔪᑦ ᑕᐃᒃᑯᓄᖓ, ᐊᓯᐊᒍᓪᓗᓐᓃᑦ ᖃᐅᔨᑎᑦᑎᒍᑕᐅᓚᐅᖅᑐᓂᒃ 

ᑐᑭᒧᐊᑦᑎᖓᓂᒃ ᐅᕕᒃᑲᕐᓂᒃ ᓴᐳᓐᓂᐊᖅᑎᒃᑯᓐᓂᒃ ᓄᓇᕕᒻᒥ, ᐃᓚᒋᔭᐅᓚᐅᖅᑐᓂ ᑕᒪᐃᓐᓂᒃ 
ᐃᓄᓕᒫᓂᒃ ᐊᖅᓵᖅᑕᐅᓚᐅᖅᑐᓂ, ᑎᒍᔭᐅᓚᐅᖅᑐᓂ ᐊᒻᒪᓗ ᐃᓂᑦᓴᓂᑦᑕᐅᓚᐅᖅᑐᓂᒃ 
ᐱᓯᒪᔭᐅᓕᖅᑐᓂ, ᐊᑐᖅᑕᐅᓗᑎᒃ ᐃᓱᒪᖅᓱᑕᐅᔪᓂᒃ ᐊᖏᕈᑕᐅᓂᒃᑯᑦ, 
ᐃᖃᑦᑐᐃᕕᒃᑰᕈᑕᐅᓂᖓᓄᓪᓗᓐᓃᑦ ᐊᓯᐊᒍᓗᓐᓃᑦ ᐊᐅᓚᑕᐅᓚᐅᖅᑐᓂᒃ ᐊᑐᖅᓱᑎᒃ (ᑕᐃᔭᐅᕗᑦ 
ᑕᒡᕙᓂ “ᓄᓇᕕᒻᒥ ᓱᕈᓯᐅᓂᖏᓐᓂ/ᐱᐊᕋᐅᓂᖏᓐᓂ ᐱᔾᔪᑎᓕᓐᓂᒃ 
ᐃᖃᑦᑐᐃᕕᒃᑰᕈᑕᐅᓂᖏᓐᓂᑦ”).  

 
(c) ᓄᓇᕕᒻᒥ ᓱᕈᓯᐅᓂᖏᓐᓂ/ᐱᐊᕋᐅᓂᖏᓐᓂ ᐱᔾᔪᑎᓖᑦ ᐱᖃᓯᐅᔾᔨᒋᕗ ᐃᓚᒋᔭᐅᖃᑕᐅᒻᒥᔪᓂᒃ 

ᑕᒪᐃᓐᓂ ᐃᓄᓐᓂᒃ ᓅᑕᐅᓚᐅᖅᑐᓂᒃ ᐊᖏᕐᕋᑐᖃᖏᓐᓂ ᑲᓇᑕᒥ ᑕᒫᓂ ᐊᑯᓂᖏᓐᓂ ᓄᕕᐱᕆ 
11, 1975-ᒥ ᐊᒻᒪᓗ ᑎᓯᐱᕆ 31, 1991-ᒥ, ᓅᑕᐅᓪᓗᑎᒃ ᐃᓂᒃᓴᓂᒃᑕᐅᓚᐅᖅᑐᑦ 
ᓄᓇᓕᑐᖃᐅᖏᑦᑐᓄᑦ ᐱᓯᒪᔭᐅᑲᐃᓐᓇᕐᓂᐊᖅᑐᓂᒃ ᐅᕝᕙᓗᓐᓃᑦ ᑎᒍᐊᖅᑕᐅᓂᐊᓕᖅᑐᓂᒃ 
ᐊᖓᔪᖄᑦᓴᖏᓐᓄᑦ (ᐅᕙᓂ ᑕᐃᔭᐅᔪᓂᒃ “ᓄᓇᕕᒻᒥ ᓱᕈᓯᐅᓂᖏᓐᓂ/ᐱᐊᕋᐅᓂᖏᓐᓂ 
ᐱᔾᔪᑎᓖᓐᓄᑦ ᐃᓚᒋᔭᐅᒻᒥᔪᑦ ᐃᖃᑦᑐᐃᕕᒃᑰᕈᑎᓂ”). ᑖᒃᑯᐊ ᓄᓇᕕᒻᒥ 
ᓱᕈᓯᐅᓂᖏᓐᓂ/ᐱᐊᕋᐅᓂᖏᓐᓂᒃ ᐱᔾᔪᑎᓕᓐᓄᑦ ᐃᓚᒋᔭᐅᒻᒥᔪᑦ ᐃᖃᑦᑐᐃᕕᒃᑰᕈᑎᖃᓐᖏᑦᑐᑦ 
ᑕᐃᒃᑯᓂᖓ ᒪᓕᒐᓕᕆᔨᖓᓂᒃ ᑲᓇᑕᐅᑉ ᒐᕙᒪᒃᑯᖏᓐᓂ ᐱᔾᔪᑎᓕᓐᓂᒃ ᑕᐃᒃᑯᓂᖓ 
ᓅᑕᐅᓚᐅᖅᓯᒪᔪᓂᒃ ᑕᒫᓂᑦᓴᐃᓇᖅ ᐊᑯᓂᐅᓂᓕᒻᒥᒃ ᑕᐃᔭᐅᓯᒪᔪᓂᒃ ᖁᓛᓂ.  

 
B. ᑕᒪᕐᒥᒃ ᐃᓄᐃᑦ ᓄᓇᕕᒻᒥᐅᑕᑦᓴᔭᑐᖃᐃᑦ ᐊᑎᓕᐅᖅᑕᐅᓯᒪᔪᑦ ᐅᕝᕙᓗᓐᓃᑦ ᐊᑎᓕᐅᖅᑕᐅᓯᒪᔪᓇᒥᔪᑦ 

ᓄᓇᑖᖃᑕᐅᔪᓐᓇᓂᖅ ᑕᐃᒃᑰᓇ “ᔭᐃᒥᓯᐸᐃᑉ ᑯᐸᐃᒃᓗ ᓄᓇᑖᕈᑎᖓᒍᑦ ᐅᕝᕙᓗᓐᓃᑦ 
ᐊᑎᓕᐅᖅᑕᐅᓯᒪᒍᓂ ᐃᓄᓐᓄᑦ ᓄᓇᑖᕈᑎᑦ ᑎᒥᖁᑎᖓᒍᑦ ᐊᓯᐊᒍᑦ ᑕᒫᓂ ᐊᑯᓐᓂᖓᓂ ᓄᕕᐱᕆ 
11, 1975-ᒥᓂᒃ ᐊᒻᒪᓗ ᐄᐳ 30, 2024-ᒧᑦ ᑎᑭᓪᓗᒍ:  

 
(a) ᐅᑭᐅᖃᓚᐅᖅᑐᖅ ᐊᑖᓂ 18−ᓂᒃ ᐊᕐᕌᒍᓂᒃ; ᐊᒻᒪᓗ 

 
(b) ᐱᑕᖃᕆᐊᓕᒻᒪᕆᓐᓂᒃ ᐱᔨᑦᓯᕋᐅᑎᒃᑯᑦ ᐃᑲᔪᖅᑕᐅᔭᕆᐊᖃᓚᐅᖅᑐᖅ ᑭᓯᐊᓂ 

ᐃᑲᔪᖅᑕᐅᓚᐅᓐᖏᑦᑐᑦ ᐱᔨᑦᓯᕋᐅᑎᑎᒍᑦ ᑕᐃᑦᓱᒪᓂ ᐅᕝᕙᓗᓐᓃᑦ ᐃᑲᔪᖅᑕᐅᔪᓐᓇᕐᓂᖏᑦ 
ᑭᖑᕙᕆᐊᖅᑕᐅᓯᒪᓚᐅᖅᓯᒪᔪᑦ ᓇᓕᐊᖕᓂᑐᐃᓐᓇᖅ ᐅᕝᕙᓗᓐᓃᑦ ᐃᖃᓇᐃᔭᕐᕕᖁᑎᖏᓐᓂ 
ᓴᐳᓐᓂᐊᖅᑎᐅᔪᓂᒃ ᑕᕝᕙᓂ ᑕᐃᔭᐅᔪᓂ, ᐃᖃᓇᐃᔭᖅᑎᖏᓂᓗᓐᓃᑦ ᐱᔾᔪᑎᖃᕐᓗᑎᒃ, 
ᑕᒪᒃᑯᓂᖓᑑᖏᒻᒥᔫᒐᓗᐊᕐᓗ ᐊᐅᓚᑦᑎᔨᐅᕝᕕᒋᔭᖏᓂ ᐅᕝᕙᓗᓐᓂᑦ ᐱᔨᑦᑎᕋᐅᑕᐅᔭᕆᐊᓕᓐᓂᒃ 
ᐊᒥᒐᓗᐊᓚᐅᕐᓂᖏᓐᓄᑦ (ᑕᐃᔭᐅᔪᑦ “ᐱᑕᖃᕆᐊᓕᒻᒪᕇᑦ ᐱᔨᑦᓯᐅᕋᐅᑎᒃᑯᑦ ᐊᔪᕈᑕᐅᓚᐅᕐᓂᖏᑦ 
ᐃᖃᑦᑐᐃᕕᒃᑰᕈᑏᑦ”)  ᐱᔾᔪᑕᐅᓂᖏᓄᑦ ᐅᑯᐊ ᐃᖃᑦᑐᐃᕕᒃᑰᕈᑕᐅᓂᖏᑦ, ᐱᑕᖃᕆᐊᓕᒻᒪᕇᑦ 
ᐱᔨᑦᓯᕋᐅᑎᑦ ᐱᔾᔪᑎᖃᕐᓂᐊᖅᑐᑦ ᑕᒪᒃᑯᓂᖓᐃᓐᓇᖅ ᐃᓱᒪᒃᑯᑦ 
ᐃᑲᔪᖅᑕᐅᔭᕆᐊᖃᓚᐅᕐᓂᖏᓐᓂᒃ, ᖃᓄᐃᓕᐅᕈᑕᐅᔪᓐᓇᓚᐅᕐᓂᖏᓐᓂ, ᐊᒻᒪᓗ 
ᑎᑎᕋᖅᑕᐅᓯᒪᔪᓂᒃ ᐱᑎᑕᐅᓯᒪᓚᐅᕐᓂᖏᓐᓂᒃ ᓴᐳᓐᓂᐊᖅᑎᐅᔪᑦ ᐅᓂᒃᑳᓕᐊᖑᓚᐅᖅᑐᓂᒃ 
ᐊᑕᔪᓂᒃ ᓱᕈᓯᓕᕆᔨᒃᑯᑦ ᐃᓚᒌᑦᑐᓪᓗ ᐱᔨᑦᑎᕋᐃᔨᖏᓐᓄᑦ, ᐃᓚᒋᕙᑦᑕᖏᓐᓄᓗ 
ᑐᓂᔭᐅᕙᓚᐅᖅᑐᓂ ᖃᐅᔨᒪᑎᔾᔪᑎᑦᓴᐅᓂᕐᒧᑦ. 

(c) ᑕᐃᒃᑯᐊᑦᑕᐅᖅ ᐱᑕᖃᕆᐊᓕᒻᒪᕇᑦ ᐱᔨᑦᓯᐅᕋᐅᑎᒃᑯᑦ ᐊᔪᕈᑕᐅᓚᐅᕐᓂᖏᑦ ᐃᖃᖅᑐᐃᕕᒃᑰᕈᑏᑦ 
ᐃᓚᖃᕆᕕᑦ ᑕᒪᐃᓐᓂ ᐃᓄᓐᓂᒃ ᓅᑕᐅᓚᐅᖅᓯᒪᔪᓂᒃ ᐊᖏᕐᕋᕆᔭᒥᓂᒃ ᑲᓇᑕᒥ ᑕᒫᓂ 
ᐊᑯᓂᖏᓐᓂ ᓄᕕᐱᕆ 11, 1975−ᒥᓂᒃ ᐊᒻᒪᓗ ᑎᓯᐱᕆ 31, 1991−ᒧᑦ ᑎᑭᓪᓗᒍ ᓅᑕᐅᓪᓗᑎᒃ 
ᐃᓂᒃᓴᓂᒃᑕᐅᓚᐅᖅᑐᑦ ᓄᓇᓕᑐᖃᐅᖏᑦᑐᓄᑦ ᐱᓯᒪᔭᐅᑲᐃᓐᓇᕐᓂᐊᖅᑐᓂᒃ ᐅᕝᕙᓗᓐᓃᑦ 
ᑎᒍᐊᖅᑕᐅᓂᐊᓕᖅᑐᓂᒃ ᐊᖓᔪᖄᑦᓴᖏᓐᓄᑦ (“ᐱᑕᖃᕆᐊᓕᒻᒪᕇᑦ ᐱᔨᑦᓯᕋᐅᑎᒃᑯᑦ 
ᐊᔪᕈᑕᐅᓂᖏᓐᓄᑦ ᐃᓚᒋᔭᐅᒻᒥᔪᑦ ᐃᖃᑦᑐᐃᕕᒃᑰᕈᑕᐅᓂᕐᒧᑦ”). ᐃᖃᑦᑐᐃᕕᒃᑰᕈᑎᖃᔾᔮᖏᑦᑐᓪᓕ 
ᒪᓕᒐᓕᕆᔨᖓᓂᒃ ᑲᓇᑕᒥᒃ ᑕᒃᑯᐊ ᐱᑕᖃᕆᐊᓕᒻᒪᕆᑦ ᐱᔨᑦᑎᕋᐅᑎᒃᑯᑦ ᐊᔪᕈᑕᐅᓂᖏᓐᓄᑦ 
ᐃᓚᒋᔭᐅᒥᔪᑦ ᐱᔾᔪᑎᖃᖅᑐᓂᒃ ᑕᐃᒃᑯᓂᖓ ᓅᑕᐅᓚᐅᖅᓯᒪᔪᓂᒃ ᑕᒫᓂᑦᓴᐃᓇᖅ 
ᐊᑯᓂᐅᓂᓕᖕᒥᒃ ᑕᐃᔭᐅᓯᒪᔪᓂᒃᖁᓛᓂ. 

 
(C) ᑕᒪᕐᒥᒃ ᕿᑐᕐᖓᓖᑦ ᐃᕐᖑᑕᓖᓪᓗᓐᓃᑦ ᐱᓯᒪᕙᓚᐅᖅᑐᑦ ᐃᓚᒋᔭᐅᓂᖏᓐᓂ ᑕᐃᒃᑯᓄᖓ ᓄᓇᕕᒻᒥ 

ᓱᕈᓯᐅᓂᖏᓐᓂ/ᐱᐊᕋᐅᓂᖏᓐᓂ ᐱᔾᔪᑎᓕᓐᓂᒃ ᐃᖃᑦᑐᐃᕕᒃᑰᕈᑕᐅᔪᓂᒃ ᐊᒻᒪᓗ ᑕᐃᒃᑯᓂᖓ 
ᐱᑕᖃᕆᐊᓕᒻᒪᕇᑦ ᐱᔨᑦᓯᕋᐅᑎᒃᑯᑦ ᐊᔪᕈᑕᐅᓂᖏᓐᓄᑦ ᐃᖃᑦᑐᐃᕕᒃᑰᕈᑎᖏᑦ (ᑕᐃᔭᐅᔪᓂᒃ 
“ᓄᓇᕕᒻᒥ ᐃᓚᒋᔭᐅᓂᖏᓐᓄᑦ ᐃᖃᑦᑐᐃᕕᒃᑰᕈᑎᑦ” ᐃᖃᑦᑐᐃᕕᒃᑰᕈᑕᐅᓂᖏᓐᓄᑦ) 
ᐃᓚᒋᔭᐅᖃᑕᐅᕗᑦ ᑕᕝᕙᓂ. 
 

(D) ᑕᒪᕐᒥᒃ ᓄᓇᓕᑐᖃᐃᑦ (ᐊᓪᓚᐃᑦ, (ᐊᑐᕐᓗᒋᑦ ᒪᓕᒐᐃᑦ ᑕᐃᔭᐅᔪᑦ ᐊᓪᓚᓄᑦ ᒪᓕᒐᐃᑦ), 
ᐊᓪᓚᖓᔪᐃᓪᓗ ᐊᒻᒪᓗ ᐃᓄᐃᑦ) ᓄᓇᓖᑦ ᑕᐅᕙᓂ ᑯᐸᐃᒃᒥ ᐃᒪᐃᓕᖓᓚᐅᖅᑐᑦ: 

 
(a) ᓅᑕᐅᓚᐅᖅᑐᑦ ᐊᖏᕐᕋᒥᒃ ᐊᑯᓂᖓᓐᓂ ᔭᓄᐊᕆ 1, 1992−ᒥᒃ ᐊᒻᒪᓗ ᐄᐳ 30, 2024; 

 
(b) ᐅᑭᐅᖃᓚᐅᖅᑐᖅ ᐊᑖᓂ 18−ᓂᒃ ᐊᕐᕌᒍᓂᒃ; ᐊᒻᒪᓗ 
 
(c) ᒐᕙᒪᒃᑯᓐᓄᑦ ᓄᓇᓕᒃᓴᓂᒃᑕᐅᓚᐅᕐᓂᖏᓐᓂᒃ ᓇᔪᐃᕙᓚᐅᖏᑐᑦ; 
 
(d) ᑕᐃᒪᐃᑕᐅᓯᒪᓗᑎᒃ ᑲᓇᑕᐅᑉ ᑯᐃᓐ ᑭᒡᒐᖅᑐᐃᔨᖓᓄᑦ, ᑲᓇᑕᐅᓪᓗᓐᓃᑦ ᐊᕕᒃᑐᖅᓯᒪᓂᖏᓐᓂ 

ᑯᐃᓐᒥᒃ ᑭᒡᒐᖅᑐᐃᔨᖏᓐᓄᑦ, ᓇᓕᐊᖕᓂᑐᐃᓐᓇᕐᓗᓐᓃᑦ ᐃᖃᓇᐃᔭᖅᑎᖏᓐᓄᑦ; ᐊᒻᒪᓗ  
 
(e) ᐃᓚᒋᔭᐅᓐᖏᒃᑯᑎᒃ ᓄᓇᕕᒻᒥ ᓱᕈᓯᐅᓂᖏᓐᓂ/ᐱᐊᕋᐅᓂᖏᓐᓂ ᐱᔾᔪᑎᓕᓐᓂᒃ (ᑕᐃᔭᐅᔪᓂ 

“ᑯᐸᐃᒃᒥ ᓱᕈᓯᐅᓂᖏᓐᓂ/ᐱᐊᕋᐅᓂᖏᓐᓂ ᐃᖃᑐᐃᕕᒃᑰᕈᑕᐅᔪᓂ”) 
 
E.  ᑕᒪᐃᓐᓂᒃ ᕿᑐᕐᖓᓖᑦ ᐃᕐᖑᑕᓖᓪᓗᓐᓃᑦ ᐱᓯᒪᕙᓚᐅᖅᑐᑦ ᐃᓚᒋᔭᐅᔪᓂᒃ ᑕᐃᒃᑯᓄᖓ ᑯᐸᐃᒻᒥ 

ᓱᕈᓯᐅᓂᖏᓐᓂ/ᐱᐊᕋᐅᓂᖏᓐᓂ ᐃᖃᖅᑐᐃᕕᒃᑰᕈᑕᐅᔪᓂ ᐃᓕᑕᕆᔭᐅᓯᒪᔪᓂᒃ ᑕᐃᑦᓱᒪᓂ 
ᓱᕈᓰᑦ/ᐱᐊᕋᐃᑦ ᐊᖏᕐᕋᓂᒥᒃ ᓅᑕᐅᓚᐅᕐᓂᖏᓐᓂᒃ ᐊᓯᖏᓐᓄᑦ ᐸᐃᕆᔭᐅᓂᐊᓕᖅᑐᓂᒃ (ᑕᕝᕙᓂ 
ᑕᐃᔭᐅᔪᓂ “ᑯᐸᐃᒃᒥ ᐃᓚᒌᓐᓄᑦ ᐃᖃᑦᑐᐃᕕᒃᑰᕈᑕᐅᓂᖏᓐᓂ”) 

 
(ᑕᕝᕙᖓᑦ ᑕᐃᔭᐅᓂᐊᖅᑐᓂᒃ “ᐃᓚᒋᔭᐅᓂᖏᓐᓂᒃ” ᐅᕝᕙᓗᓐᓃᑦ “ᐃᖃᖅᑐᐃᕕᒃᑰᖅᑎᑦᓯᔪᓂᒃ)  

 
ᒪᓕᒃᑯᕕᒋᑦ ᓇᓕᐊᓐᓂᑐᐃᓐᓇᖅ ᖁᓛᓂ ᑐᑭᓕᐅᕈᑕᐅᓯᒪᔪᓂᒃ, ᐃᓚᒋᔭᐅᑦᓴᐅᑎᒋᕗᑎᑦ ᑖᒃᑯᓄᖓ 
ᐃᖃᑦᑐᐃᕕᒃᑰᖅᑎᑦᓯᔪᓄᑦ ᐊᒻᒪᓗ ᖃᓄᐃᓕᐅᑲᓐᓂᕆᐊᖃᕐᓂᐊᖏᑦᑐᑎᑦ ᐃᓚᓕᐅᑎᒍᓐᓇᕐᓂᖅ.  
 
 
ᐊᐱᖁᑕᐅᒐᔪᑦᑐᑦ 
 
ᐊᐱᖁᑕᐅᕙᓂᖏᑦ ᓱᓕᓂᐅᔪᓂᒃ ᒪᓕᒐᓕᕆᔪᓂᓗ ᑲᒪᒋᔭᐅᓂᐊᖅᑐᑦ ᑕᒪᐃᓐᓄᑦ 
ᐃᖃᑦᑐᐃᕕᓕᕆᔨᐅᖃᑕᐅᔪᓄᑦ ᐃᒪᐃᓕᖓᔪᒥᒃ ᐊᑐᕐᓗᑎᒃ:  

ᐱᔾᔪᑎᖃᕐᓂᖅ ᓄᓇᕕᒻᒥ ᓱᕈᓯᐅᓂᖏᓐᓂ/ᐱᐊᕋᐅᓂᖏᓐᓂ ᐱᔾᔪᑎᓕᓐᓂᒃ ᐃᖃᑦᑐᐃᕕᒃᑰᕈᑎᓂᒃ ᐊᒻᒪᓗ 
ᑯᐸᐃᒻᒥ ᓱᕈᓯᐅᓂᖏᓐᓂ/ᐱᐊᕋᐅᓂᖏᓐᓂᒃ ᐱᔾᔪᑎᓕᓐᓂ ᐃᖃᑦᑐᐃᕕᒃᑰᕈᑕᐅᓂᖏᓐᓂ 
 

1. ᐃᖃᑐᐃᕕᒃᑯᑦ ᓴᐳᓐᓂᐊᖅᑎᐅᔪᑦ ᑮᓇᐅᔭᑎᒍᑦ ᐊᑭᓖᔭᕆᐊᖃᖅᐸᑦ ᐃᓚᒋᔭᐅᔪᓄᑦ ᑖᒃᑯᓄᖓ 
ᐃᖃᑦᑐᐃᕕᑰᖅᑎᑦᓯᔪᓂᒃ ᑕᒪᒃᑯᓄᖓ ᐱᕙᓪᓕᐊᓂᕐᒧᑦ, ᐊᑐᓕᖅᑎᑦᓯᕙᓪᓕᐊᓂᕐᒧᑦ, 
ᑮᓇᐅᔭᑦᓴᓂᓯᔭᕆᐊᖃᕐᓂᕐᒧᑦ ᑲᒪᔨᐅᕙᓐᓂᕐᒧᓪᓗ ᓱᕈᓯᕐᓂᒃ/ᐱᐊᕋᓐᓂᒃ ᐃᓚᒌᑦᑐᓂᓗ 
ᐱᔨᑦᓯᕋᐅᑎᓂᒃ? 
 

2. ᑕᐃᒪᐃᓐᓂᕈᑎᒃ, ᐃᖃᑐᐃᕕᒃᑯᑦᑕ ᓴᐳᓐᓂᐊᖅᑎᐅᔪᑦ ᓱᕋᐃᓯᒪᕙᑦ ᑕᒪᒃᑯᓂᖓ ᑮᓇᔭᐅᓕᕆᔨᒃᑯᑦ 
ᑲᒪᒋᑦᓯᐊᖃᑕᕆᐊᓕᑐᖃᖏᓐᓂᒃ? 
 

3. ᐃᖃᑐᐃᕕᒃᑯᑦ ᓴᐳᓐᓂᐊᖅᑎᐅᔪᑦ ᑕᕝᕙᓂ ᓱᕋᐃᓯᒪᕚᑦ ᑲᒪᒋᔭᐅᔭᕆᐊᖃᕐᓂᖏᓐᓂᒃ ᐱᕙᓪᓕᐊᓂᕐᒧᑦ, 
ᐊᑐᓕᖅᑎᑦᓯᕙᓪᓕᐊᓂᕐᒧᑦ, ᑮᓇᐅᔭᑦᓴᓂᑦᓯᔭᕆᐊᖃᕐᓂᕐᒥᒃ, ᑲᒪᔨᐅᕙᓐᓂᖏᓄᓪᓗ ᓯᕈᓯᕐᓂᒃ/ 
ᐱᐊᕋᕐᓂᒃ ᐃᓚᒌᑦᑐᓂᓗ ᐱᔨᑦᓯᕋᐅᑎᓂᒃ? 
 

4. ᐃᖃᑐᐃᕕᒃᑯᑦ ᓴᐳᓐᓂᐊᑦᑎᐅᔪᑦ ᓇᕐᕈᓇᖅᑑᑎᑦᓯᓂᕐᒥᓄᑦ ᐃᑲᔪᕆᐊᑦᓴᖅ ᐊᔾᔨᒌᖏᑐᓂᒃ 
ᐃᖃᑦᑐᐃᕕᒃᑰᖅᑎᑦᓯᔪᒐᓴᓂᒃ ᐅᕝᕙᓗᓐᓃᑦ ᐊᓯᐊᒍᑦ ᓱᕋᐃᓯᒪᕙᑦ ᐱᔪᓐᓇᐅᑎᒋᔭᐅᔪᓂᒃ ᐃᓄᓕᒫᓄᑦ 
ᐃᓗᓕᖏᓃᑦᑐᓂᒃ ᓈᓴᐅᑎᓕᓐᓂ 7−ᒥᑐᓂᒃ ᐊᒻᒪᓗ 15-ᒥ ᑕᐃᑲᓂ ᑲᓇᑕᐅᑉ ᑐᖓᕕᕐᔪᐊᖓᓂ 
ᒪᓕᒐᓕᒫᖏᓐᓄᑦ ᐊᒻᒪᓗ ᐃᓗᓕᖏᓐᓂ ᓈᓴᐅᑎᓕᓐᓂ 1, 4, ᐊᒻᒪᓗ 10−ᖓᓃᑦᑐᓂᒃ ᑯᐸᐃᖕᒥ 
ᒪᓕᒐᖏᓐᓄᑦ ᑐᖓᕕᕐᔪᐊᖓᓂ ᐱᔾᔪᑎᖃᖅᑐᓂ ᐱᕙᓪᓕᐊᑎᑦᓯᓂᕐᒧᑦ, ᐊᑐᓕᖅᑎᑦᓯᕙᓪᓕᐊᓂᕐᒧᑦ, 
ᑮᓈᐅᔭᑦᓴᓂᑦᓯᕙᓐᓂᕐᒧᑦ, ᑲᒪᔨᐅᕙᓐᓂᕐᓄᓪᓗ ᓱᕈᓯᑦ/ᐱᐊᕋᐃᑦ ᐃᓚᒌᑦᑐᓐᓂᓗ ᐱᔨᑦᓯᕋᐅᑎᓂᒃ?  
 

5. ᐃᖃᑐᐃᕕᒃᑯᑦ ᓴᐳᓐᓂᐊᖅᑎᐅᔪᑦ ᓱᕋᐃᓯᒪᕙᑦ ᑮᓇᐅᔭᓕᕆᓂᕐᒧᑦ ᑲᒪᔨᐅᑦᓯᐊᕆᐊᖃᕐᓂᕐᒥᓂᒃ 
ᐅᕝᕙᓗᓐᓃᑦ ᑕᒻᒪᖅᓯᒪᕙᑦ ᐃᖃᓇᐃᔭᕐᓂᖏᓐᓂ ᓇᕐᕈᓇᖅᑑᑎᑦᓯᓂᕐᒧᑦ 
ᖃᓄᐃᓕᐅᕈᑕᐅᓚᐅᖏᓂᖏᓐᓄᑦ ᐊᒻᒪᓗ/ᐅᕝᕙᓗᓐᓃᑦ ᓱᕋᐃᔪᕕᓂᐅᓪᓗᑎᒃ ᑲᓇᑕᒥ 
ᑐᖓᕕᕐᔪᕐᐊᑎᒍᑦ ᒪᓕᒐᕐᓂᒃ ᐱᔪᓐᓇᐅᑎᒋᔭᐅᔪᓂᒃ ᑎᒍᒥᐊᖅᑕᐅᔪᓂᒃ ᐃᓄᓐᓄᑦ, ᑕᐃᒪᐃᓂᖓᓄᓪᓗ 
ᐸᓯᔭᑦᓴᐅᕚᑦ ᓱᒃᑰᑎᑦᓯᖃᑦᑕᖅᓯᒪᓂᖏᓐᓄᑦ ᐃᖃᑦᑐᐃᕕᒃᑰᖅᑎᑦᑎᔪᓂᒃ ᐃᓚᒋᔭᐅᔪᓂᒡᓗ? 
 

6. ᑕᐃᒪᐃᓐᓂᕈᑎᒃ, ᐊᖏᓂᓕᒻᒥᒃ ᐊᑭᓕᐅᑎᑦᓴᖏᓐᓂᒃ ᓱᒃᑰᑎᑕᐅᖃᑦᑕᓯᒪᓂᖏᓐᓄᑦ ᑐᓂᔭᐅᔪᓐᓇᖅᐸᑦ 
ᐊᑐᓂ ᐃᓚᒋᔭᐅᓂᖏᑦ ᑕᒪᐃᓐᓂ ᑕᕝᕘᓇ ᐊᑕᐅᑦᓯᒃᑯᑦ ᐃᖃᑦᑐᐃᕕᒃᑰᖅᑎᑦᓱᔪᑦ? 
 

ᐱᔾᔪᑎᒋᓪᓗᒋᑦ ᓄᓇᕕᒻᒥ ᐃᓚᒌᑦᑐᑦ ᐃᖃᑦᑐᐃᕕᒃᑰᖅᑎᑦᓯᓂᖏᑦ ᐊᒻᒪᓗ ᑯᐸᐃᒃᒥ ᐃᓚᒌᑦᑐᑦ 
ᐃᖃᑦᑐᐃᕕᒃᑰᖅᑎᑦᓯᓂᖏᓐᓂᒃ 
 

1. ᐃᖃᑐᐃᕕᒃᑯᑦ ᓴᐳᓐᓂᐊᖅᑎᐅᔪᑦ ᒪᓕᒐᖃᖅᑎᑕᐅᕚᑦ ᐅᔾᔨᑐᑦᓯᐊᕆᐊᖃᕐᓂᖅ ᑕᒪᒃᑯᓂᖓ, 
ᐱᕙᓪᓕᐊᓂᖏᓐᓂᒃ, ᐊᑐᓕᖅᑎᑦᓯᕙᓪᓕᐊᓂᖏᓐᓂ, ᐱᔨᑦᓯᕋᖅᑕᐅᓂᖏᓐᓂᓗ, ᐊᓯᐊᓄᑦ 
ᓅᑕᐅᖃᑕᕈᓐᓇᕐᓂᖏᓐᓂᒃ ᓇᔪᕐᓂᐊᓕᖅᑕᖓᓄᑦ ᓱᕈᓯᐅᑉ/ᐱᐊᕋᐅᑉ ᐃᓚᒥᓃᑐᓃᖅᑎᑕᐅᓗᑎᒃ 
ᑕᐃᒪᐃᑕᕆᐊᖃᕐᓂᖏᓐᓄᑦ ᑭᓯᐊᓂ ᑭᖑᓪᓕᕐᒥᒃ ᐊᓯᐊᒍᕐᕕᒃᓴᐃᕈᑎᓯᒪᓂᖓᓄᑦ ᐊᑐᓕᓵᕋᔭᖅᓱᒍ 
ᑕᒪᓐᓇ? 
 

2. ᐃᖃᑐᐃᕕᒃᑯᑦ ᓴᐳᓐᓂᐊᖅᑎᖏᑦ ᒪᓕᒐᖃᖅᑎᑕᐅᕚᑦ ᐅᔾᔨᑐᑦᓯᐊᕆᐊᖃᕐᓂᖅ ᑕᒪᒃᑯᓂᖓ, 
ᐱᕙᓪᓕᐊᓂᖏᓐᓂᒃ, ᐊᑐᓕᖅᑎᑦᓯᕙᓪᓕᐊᓂᖏᓐᓂ, ᑮᓇᐅᔭᑦᓴᓂᑦᓯᔭᕆᐊᖃᕐᓂᖏᓐᓂ, 
ᐱᔨᑦᓯᕋᐃᓂᖏᓂᓗ ᓱᕈᓯᕐᓂ/ᐱᐊᕋᕐᓂ ᐃᓚᖏᓐᓄᓪᓗ ᐱᔨᑦᓯᕋᐃᔨᐅᓂᖏᓐᓂ, 
ᐃᓚᒻᒪᕆᖏᓃᑎᑦᑎᔭᕆᐊᖃᕐᓂᖏᓐᓂ ᖃᖓᓕᒫᖅ ᐊᔪᕐᓇᖏᓂᖓᓂ? 

3. ᐱᔾᔪᑎᒋᓗᒋᑦ ᑕᐃᒃᑯᐊᑐᐃᓐᓇᐃᑦ ᓄᓇᕕᒻᒥ ᐃᓚᒋᔭᐅᔪᓄᑦ ᐃᖃᑦᑐᐃᕕᒃᑰᖅᑎᑦᑎᓂᖏᓐᓂ, ᑕᐃᒃᑯᐊ 
ᓴᐳᓐᓂᐊᖅᑎᐅᔪᑦ ᒪᓕᒐᖃᖅᑎᑕᐅᕚᑦ ᐅᔾᔨᖅᑐᑦᓯᐊᕆᐊᖃᕐᓂᕐᒥᒃ ᐃᓄᐃᑦ ᓱᕈᓯᖏᑦ/ᐱᐊᕋᖏᑦ 
ᕿᑐᖓᖏᑦ ᐱᑎᑕᐅᖃᑕᕆᐊᖃᕐᓂᖏᓐᓂᒃ ᐱᔭᕆᐊᓕᖏᓐᓂᒃ ᐊᒻᒪᓗ ᐃᓄᓕᒫᖅᓯᐅᑎᓂᒃ 
ᐱᔨᑦᑎᕋᐅᑎᓂᒃ ᑭᖑᕙᕆᐊᖃᖏᑦᑐᓂᒃ ᐅᕝᕙᓗᓐᓃᑦ ᐊᔪᕈᑎᖃᕆᐊᖃᓐᖏᑦᑐᓂᒃ, 
ᐃᓱᒪᒋᔭᐅᖏᓪᓗᑎᒃ ᐊᐅᓚᑦᑎᔨᓄᑦ ᐊᐃᕙᐅᑕᐅᓂᖏᑦ ᐊᖏᖃᑎᒌᖏᓂᖏᓐᓂ ᐱᔾᑎᓕᓐᓂᒃ 
ᓇᓕᐊᓐᓄᑦ ᑲᓇᑕᐅᑉ ᒐᕙᒪᒃᑯᑦ ᐅᕝᕙᓗᓐᓂᑦ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂ ᒐᕙᒪᑯᓄᑦ 
ᐊᑭᓖᖅᑕᐅᔭᕆᐊᖃᕐᓂᐊᕐᒪᖔᑕ ᐅᕝᕙᓗᓐᓂᑦ ᐃᖃᓇᐃᔭᕐᕕᐅᖃᑎᒌᖏᓂᖏᓐᓂ 
ᐊᑭᕋᖅᑑᑎᓂᖏᓐᓄᑦ ᑕᐃᑯᓇᖓᑦᓴᐃᓇᖅ ᒐᕙᒪᐅᔪᑦ ᐱᔾᔪᑎᖃᕐᓂᖏᓐᓂ?  
 

4. ᑕᐃᒪᐃᓐᓂᕈᑎᒃ, ᑕᐃᒃᑯᐊ ᓴᐳᓐᓂᐊᖅᑎᐅᔪᑦ ᓱᕋᐃᓯᒪᕚᑦ ᑲᒪᒋᔭᕆᐊᓕᒻᒥᓂᒃ ᐅᕝᕙᓗᓐᓃᑦ 
ᑕᒻᒪᖅᓯᒪᕙᑦ ᐅᕝᕙᓗᓐᓃᑦ ᐱᓕᕆᔪᕕᓂᐅᕙᑦ ᓇᕐᕈᓇᖅᑑᑎᑦᑎᓂᕐᒥᓄᑦ ᐃᑲᔪᕈᒪᖏᓂᖏᓄᑦ 
ᐱᐅᓯᖃᖅᓱᑎᒃ ᐊᒻᒪᓗ/ᐅᕝᕙᓗᓐᓃᑦ ᓱᕋᐃᔪᕕᓂᐅᓪᓗᑎᒃ ᑐᖓᕕᕐᔪᐊᕐᓂᒃ ᒪᓕᒐᕐᓂᒃ 
ᐱᔪᓐᓇᐅᑎᖃᕐᓂᖏᓐᓂᒃ ᐃᓚᒋᔭᐅᔪᑦ ᐃᖃᑦᑐᐃᕕᑰᖅᑎᑦᓯᔪᓂᒃ? 
 

5. ᑕᐃᒪᐃᓐᓂᕈᑎᓪᓗ, ᐸᓯᔭᑦᓴᐃᕙᑦ ᓱᒃᑰᑎᑦᓯᕙᓚᐅᕐᓂᖏᓐᓄᑦ ᐃᓚᒋᔭᐅᖃᑕᐅᔪᓂᒃ 
ᐃᖃᑦᑐᐃᕕᒃᑰᖅᑎᑦᓯᔪᓂᒃ? 
 

6. ᐃᖃᑐᐃᕕᒃᑯᑦ ᓴᐳᓐᓂᐊᖅᑎᐅᔪᑦ ᐊᑭᓕᔭᕆᐊᖃᕈᑎᒃ ᓇᓪᓕᐅᒃᑯᒫᑦᓴᖏᓐᓂᒃ ᓱᒃᑰᑎᑕᐅᓯᒪᓂᖏᓐᓄᑦ 
ᐃᓚᒋᔭᐅᔪᑦ ᐃᖃᑦᑐᐃᕕᒃᑰᖅᑎᑦᓯᔪᓂᒃ, ᑕᒪᒃᑯ ᑕᒪᐃᓐᓂᒃ ᐱᔭᐅᔪᓐᓇᕋᔭᖅᐸᑦ ᐊᑕᐅᑦᓯᑰᖅᑕᐅᓪᓗᑎᒃ 
ᑕᐃᒪᓐᓄᑦ ᐃᖃᖅᑐᐃᕕᒃᑰᖅᑎᑦᓯᔪᓄᑦ? 

 
ᐱᔾᔪᑎᖃᖅᑐᓂᒃ ᐱᑕᖃᕆᐊᓕᒻᒪᕆᓐᓂᒃ ᐱᔨᑦᓯᐅᕋᐅᑎᒃᑯᑦ ᐊᔪᕈᑕᐅᓚᐅᕐᓂᖏᑦ ᐃᖃᑦᑐᐃᕕᒃᑰᕈᑏᑦ 
 

1. ᑕᐃᒃᑯᐊ ᓴᐳᓐᓂᐊᖅᑎᐅᔪᑦ ᒪᓕᒐᖃᖅᑎᑕᐅᕚᑦ ᐅᔾᔨᖅᑐᑦᓯᐊᕆᐊᖃᕐᓂᕐᒥᒃ ᐃᓚᒋᔭᐅᔪᑦ ᑖᒃᑯᓄᖓ 
ᐃᖃᑦᑐᐃᕕᒃᑰᖅᑎᑦᓯᔪᓄᑦ ᐱᑎᑕᐅᖃᑦᑕᕆᐊᖃᕐᓂᖏᓐᓂᒃ ᐱᔭᕆᐊᓕᖏᓐᓂᒃ ᐊᒻᒪᓗ 
ᐃᓄᓕᒫᖅᓯᐅᑎᓂᒃ ᐱᔨᑦᓯᕋᐅᑎᓂᒃ ᑭᖑᕙᖅᓯᒪᒋᐊᖃᖏᑦᑐᓂᒃ ᐅᕝᕙᓗᓐᓃᑦ 
ᐊᔪᕈᑎᖃᕆᐊᖃᓐᖏᑦᑐᓂᒃ, ᐃᓱᒪᒋᔭᐅᖏᓪᓗᑎᒃ ᐊᐅᓚᑦᓯᔨᑦ ᐊᖏᖃᑎᒌᖏᓂᖏᓐᓂ ᑲᓇᑕᐅᑉ 
ᒐᕙᒪᒃᑯᖏᑦ ᐅᕝᕙᓗᓐᓂᑦ ᑲᓇᑕᐅᑉ ᐊᕕᑦᑐᖅᓯᒪᓂᖓᓂ ᒐᕙᒪᐅᔪᑦ ᓇᓕᐊᓪᓗ ᐊᑭᓖᔭᕆᐊᖃᕐᒪᖔᑕ 
ᐱᔾᔪᑎᖃᖅᑐᓂᒃ ᐅᕝᕙᓗᓐᓂᑦ ᐃᖃᓇᐃᔭᕐᕕᐅᖃᑎᒌᖏᓂᖏᓐᓂ ᐊᑭᕋᖅᑑᑎᓂᖏᓐᓄᑦ 
ᑕᐃᑯᓇᖓᑦᓴᐃᓇᖅ ᒐᕙᒪᐅᔪᑦ ᐱᔾᔪᑎᖃᕐᓂᖏᓐᓂ? 

 
2. ᐃᖃᑐᐃᕕᒃᑯᑦ ᓴᐳᓐᓂᐊᖅᑎᐅᔪᑦ ᑭᖑᕙᕆᐊᖅᑎᑦᑎᓚᐅᖅᓯᒪᕙᑦ 

ᐊᖏᕈᑎᖃᖅᑕᐃᓕᒪᓚᐅᖅᐸᓪᓗᓐᓃᑦ ᐃᑲᔫᑎᑦᓴᖃᕆᐊᖃᖅᑐᓂᒃ ᐋᓐᓂᐊᖅᑐᓕᕆᔨᒃᑯᓐᓂᑦ 
ᐃᓄᓕᕆᔨᒃᑯᓐᓂᓪᓗ ᑖᒃᑯᓄᖓ ᐃᖃᑦᑐᐃᕕᒃᑰᖅᑎᑦᓯᔪᓂᒃ, ᑕᒪᐃᓐᓂᒃ ᓱᕋᐃᓪᓗᑎᒃ ᒪᓕᒋᐊᓕᖏᓐᓂᒃ 
ᑎᑎᕋᖅᑕᐅᓯᒪᔪᓂ ᑕᐃᑲᓂ ᓯᕗᓪᓕᕐᒥ ᐊᐱᖁᑎᖓᓂ 1-ᒥ? 
 

3. ᐃᖃᑐᐃᕕᒃᑯᑦ ᓴᐳᓐᓂᐊᖅᑎᐅᔪᑦ ᐊᑭᓕᑦᓴᖃᖅᐸᑦ ᑮᓇᐅᔭᓂᒃ ᑐᓂᓯᔭᕆᐊᖃᕐᓂᖅ ᑖᒃᑯᓄᖓ 
ᐃᖃᑦᑐᐃᕕᒃᑯᖅᑎᑦᓯᔪᓐᓄᑦ ᐱᔾᔪᑎᖃᖅᑐᓂᒃ ᑎᑎᕋᖅᑕᐅᓯᒪᔪᓂ ᑕᐃᑲᓂ ᓯᕗᓪᓕᕐᒥ ᐊᐱᖁᑎᖓᓂ 
1-ᒥ? 
 

4. ᑕᐃᒪᐃᓐᓂᕈᑎᒃ, ᑕᐃᒃᑯᐊ ᐃᖃᑐᐃᕕᒃᑯᑦ ᓴᐳᓐᓂᐊᖅᑎᐅᔪᑦ ᓱᕋᐃᓚᐅᖅᐸᑦ 
ᑮᓇᐅᔭᑦᓴᓂᒃᓯᒪᔭᕆᐊᓕᒻᒥᓂᒃ ᐅᕝᕙᓗᓐᓂᑦ ᑕᒻᒪᓚᐅᖅᐸᑦ ᐅᕝᕙᓗᓐᓃᑦ ᓇᕐᕈᓇᖅᑑᑎᑦᑎᓂᖏᓐᓄᑦ 
ᐃᑲᔪᖅᑕᐃᓕᒪᓚᐅᖅᐸᑦ ᐃᓄᓐᓂᒃ ᐊᒻᒪᓗ/ᐅᕝᕙᓗᓐᓃᑦ ᓱᕋᐃᓚᐅᖅᐸᑦ ᒪᓕᒐᕐᔪᐊᑦ ᑐᖓᕕᐊᒍᑦ 
ᐃᓕᑕᕆᔭᐅᓯᒪᔪᓂᒃ ᐱᔪᓐᓇᐅᑎᖏᓐᓂᒃ ᐃᖃᑦᑐᐃᕕᒃᑰᖅᑎᑦᓯᔪᑦ ᑎᒍᒥᐊᖅᑕᖏᓂᒃ? 

5. ᐊᖏᖅᑕᐅᒍᑎᒃ ᐊᐱᖁᑕᐅᔪᑦ, ᐸᓯᔭᑦᓴᐅᕙᑦ ᓇᓪᓕᐅᒃᑯᒫᑦᓴᓂᒃ ᑐᓂᓯᔭᕆᐊᖃᕐᓂᖏᓐᓂᒃ 
ᓱᒃᑰᑎᑦᓯᕙᓚᐅᕐᓂᖏᓐᓄᑦ ᐃᓚᒋᔭᐅᔪᓂᒃ ᐃᖃᑦᑐᐃᕕᒃᑰᖅᑎᑦᓯᔪᓂᒃ ᐅᕝᕙᓗᓐᓃᑦ 
ᓱᒃᑰᑎᑦᓯᕙᓚᐅᕐᓂᖏᓐᓄᑦ ᐃᓕᕋᓱᒃᑎᑕᐅᔭᕆᐊᖃᕐᓂᖏᓐᓄᑦ ᑕᐃᒪᐃᓂᕕᓂᖏᓐᓄᑦ, ᐊᒻᒪᓗ 
ᑕᐃᒪᐃᓐᓂᕈᑎᒃ, ᖃᑦᓯᓂᒃ ᑮᓇᐅᔭᓂᒃ ᐊᑭᓖᔭᕆᐊᖃᖅᐸᑦ? 
 

6. ᐃᖃᑐᐃᕕᒃᑯᑦ ᓴᐳᓐᓂᐊᖅᑎᐅᔪᑦ ᐸᓯᔭᑦᓴᐅᒍᑎᒃ ᓇᓪᓕᐅᒃᑯᒫᑦᓴᓂᒃ ᑮᓕᒋᐊᖃᕐᓂᒧᑦ, 
ᓱᒃᑰᑎᑦᓯᕙᓚᐅᕐᓂᖏᓄᓪᓗᓐᓂᑦ ᐊᑭᓖᔭᕆᐊᖃᖅᑎᑕᐅᒍᑎᒃ ᑖᒃᑯᓂᖓ ᐃᓚᒋᔭᐅᔪᓂᒃ 
ᐃᖃᑦᑐᐃᕕᒃᑰᖅᑎᑦᓯᔪᓂᒃ, ᖃᓄᖅ ᑕᒪᒃᑯᐊ ᓱᒃᑰᑎᑦᓯᕙᓚᐅᕐᓂᖏᓐᓄᑦ ᐊᑭᓖᑎᑕᐅᔪᓐᓇᕆᕙᑦ 
ᑕᒪᐃᓐᓂᒃ ᐊᑕᐅᑦᓯᑯᖅᑐᓂᒃ ᑐᓂᔭᐅᓗᑎᒃ ᐃᖃᑐᐃᕕᒃᑰᑦᓯᔪᑦ? 

 
ᐱᔾᔪᑎᒋᓪᓗᒋᑦ ᐃᓘᓐᓇᐃᓂ ᑕᒪᐃᓐᓂ ᐃᖃᑦᑐᐃᕕᒃᑰᖅᑎᑦᓯᔪᑦ 
 

1. ᖃᖓ ᐱᕕᑦᓴᓕᐅᖅᑕᐅᓯᒪᕙᑦ ᑲᔪᓯᑎᑦᓯᓂᕐᒧᑦ ᑕᒪᐃᓐᓂᒃ ᐊᑐᓂ ᐃᖃᑦᑐᐃᕕᒃᑰᑎᑦᓯᔪᓂ 
ᐊᔾᔨᒌᖏᑦᑑᑎᓂᒃ ᐱᔾᔪᑎᖃᖅᑐᑦ? 
 

2. ᖃᓄᐃᑦᑐᓂᒃ ᐊᑦᔨᒌᑦᑐᐃᓐᓇᓂᒃ ᑕᒪᐃᓐᓂ ᐃᖃᑦᑐᐃᕕᒃᑰᖅᑎᑦᓯᔪᑦ ᐱᔾᔪᑎᖃᖅᐸᑦ 
ᐊᔪᕈᑎᖃᓚᐅᕐᓂᖏᓐᓄᑦ ᐃᖃᑦᑐᐃᕕᒃᑰᖅᑎᑦᓯᔪᓇᓚᐅᕐᓂᖏᓐᓄᑦ ᐊᓯᐊᒍᑦ? 
 

3. ᑯᐃᓐᖑᓂᕋᖅᑕᐅᕙᑦᑐᖅ ᑲᓇᑕᐅᑉ ᒐᕙᒪᖓ ᐃᖃᖅᑐᒐᑦᓴᐅᕙᖏᓛᖅ ᐱᓇᓱᕝᕕᐅᔪᓐᓇᕐᓂᖅ 
ᐃᖃᑐᐃᕕᒃᑯᑦ ᑕᒪᒃᑯᓄᖓ ᑲᑐᔾᔨᖃᑎᒌᑦᑐᓄᑦ ᐊᒥᓱᓄᑦ ᐊᑕᐅᑦᓯᑯᑦ 
ᐃᖃᑐᖅᐃᕕᒃᑰᖅᑎᑦᓯᔪᓐᓇᖅᑐᓂᒃ? 
 

4. ᒪᓕᒐᓕᕆᔨᕐᔪᐊᖓ ᑕᒪᐃᓐᓂ ᑲᓇᑕᒥ ᑲᒪᔨᐅᓂᕋᖅᑕᐅᒍᓐᓇᖅᐸ ᐱᕙᓪᓕᐊᓂᖓᓄᑦ, 
ᐊᑐᓕᖅᑎᑕᐅᓂᖓᓄᑦ, ᑮᓇᐅᔭᑦᓴᓂᑦᑕᐅᕙᓐᓂᖓᓄᑦ ᐊᒻᒪᓗ ᐱᔨᑦᓯᕋᐃᔨᐅᕙᓐᓂᖏᓐᓄᑦ 
ᓱᕈᓯᑦ/ᐱᐊᕋᐃᑦ ᖃᓄᐃᓐᓂᕐᓗᒋᐊᖃᓐᖏᓂᖏᓐᓄᑦ ᐊᒻᒪᓗ ᐱᑕᖃᕆᐊᓕᒻᒪᕆᓂᒃ 
ᐱᔨᑦᓯᕋᖅᑕᐅᖃᑕᕆᐊᖃᕐᓂᖏᓐᓂᒃ, ᐱᑕᖃᕈᑎᒃ, ᓄᓇᕕᒻᒥ ᓄᓇᖏᓃᑦᑐᓂ ᔭᐃᒥᓯᐸᐃᒥ 
ᑯᐸᐃᒻᒥᓗ ᓄᓇᑕᖅᕕᖓᓂᑦᑐᓂ? 
 

5. ᐃᖃᑐᐃᔨᒃᑯᑦ ᑐᑭᓕᐅᕈᑎᑦ ᐃᖃᑐᖅᐃᕕᒃᑯᑦ ᓴᐳᓐᓂᐊᖅᑎᐅᔪᑦ ᐸᓯᔭᑦᓴᐅᓂᖏᓐᓂ ᖃᓄᑐᐃᓐᓇᖅ 
ᐊᖏᑎᒋᔪᒥᒃ ᐃᖃᑦᑐᐃᕕᒃᑰᕈᑎᒋᔭᒥᓂᒃ, ᐸᓯᔭᑦᓴᐅᓂᕋᖅᑕᐅᒍᓐᓇᖅᐸᑦ ᓴᐳᓐᓂᐊᖅᑎᒐᓴᐃᑦ 
ᐊᒻᒪᓗ/ᐅᕝᕙᓗᓐᓃᑦ ᐱᖓᔪᒋᔭᐅᓂᖏᑦ ᐃᓚᒌᔭᐅᖃᑕᐅᔪᑦ ᐊᓯᖏᑦ ᑖᒃᑯᓄᖓ 
ᓴᐳᓐᓂᐊᖅᑎᐅᖃᑕᐅᔪᓄᑦ, ᑕᐃᒪᐃᓐᓂᕈᑎᓪᓗ, ᖃᓄᖅ ᐊᖏᑎᒋᔭᕆᐊᖃᔭᖅᐸᑦ ᑕᐃᒃᑯᐊ? 
 

6. ᖃᓄᐃᑦᑐᓂᒃ ᓴᐳᓐᓂᐊᕈᑎᑦᓴᒥᓂᒃ ᓴᕿᑎᑦᑎᒍᓐᓇᖅᐸᑦ ᐊᐃᕙᐅᑎᓕᒍᓕᓂᒋᑦ ᐃᖕᒥᒎᖅᑐᓂ ᐊᑐᓂ 
ᐊᑐᓃᖅᑕᕐᓗᓂᒋᑦ ᐊᕕᑦᑐᖅᓯᒪᓂᖏᓐᓂ ᐃᖃᑐᖅᐃᕕᒃᑰᑎᑦᓯᔾᔪᑕᐅᔪᓂᒃ ᐱᔾᔪᑎᒋᓗᓂᒋᑦ? 

 
ᐱᓇᓱᑕᐅᓂᐊᖅᑐᑦ ᐃᓱᐊᓂ 
 
ᐃᓱᐊᓂ ᐱᓇᓱᑕᐅᓂᖏᑦ ᐃᑲᔫᑎᑦᓴᐅᓇᓱᑉᐳᑦ ᐃᓚᒋᔭᐅᔪᓕᒫᓄᑦ ᐃᒪᐃᓕᖓᔪᓂᒃ: 

 
 ᑐᓂᔭᐅᓗᑎᒃ ᐅᑯᓂᖓ ᐃᖃᑦᑐᐃᕕᒃᑰᕈᑎᓂᒃ ᑕᐃᒃᑯᐊ ᓴᐳᓐᓂᐊᓂᐊᖅᑐᑦ; 
 

ᐸᓯᔭᐅᓗᑎᒃ ᐃᖃᖅᑐᐃᕕᒃᑯᑦ ᓴᐳᓐᓂᐊᖅᑎᖏᑦ ᐊᑭᓖᖁᔭᐅᓗᑎᒃ ᐃᖃᑦᑐᐃᕕᒃᑰᖅᑎᑦᓯᔪᓄᑦ 
ᑕᒪᐃᓐᓄᓗ ᐃᓚᓕᐅᑎᓯᒪᔪᓕᒫᓄᑦ, ᐃᖃᑦᑐᐃᕕᒃᑯᓐᓄᑦ ᓇᓗᓇᐃᖅᑕᐅᔪᓂᒃ 
ᐊᒥᓲᓂᖏᓐᓂᒃ/ᐊᖏᓂᖏᓐᓂᒃ ᑐᑭᓕᐅᖅᑕᐅᓂᐊᖅᑐᓂᒃ, ᐊᒻᒪ ᓱᓕ ᐃᓚᖃᖁᔭᐅᔪᓂᒃ 

ᑮᓇᐅᔭᒃᑯᕕᓐᓃᑎᑕᐅᓚᐅᕐᓂᖏᓐᓄᑦ ᑮᓇᐅᔭᐃᑦ ᐊᑭᓕᕆᐊᖃᓱᖑᔪᓂᒃ ᐃᓚᖃᕐᓗᑎᒃ ᐊᒻᒪᓗ 
ᐊᓯᒃᑲᓂᖏᓐᓂ ᓱᓕ ᐅᑎᕐᕕᐅᓗᑎᒃ, ᐃᒪᐃᓕᖓᔪᓂᒃ ᓱᒃᑰᑎᑕᐅᖃᑦᑕᓯᒪᓂᖏᓐᓄᑦ: 
 

ᐊᑭᓕᖅᑕᐅᓗᑎᒃ ᐊᖏᓂᓕᓐᓂᒃ ᐊᑯᓐᓂᖏᓐᓂᒃ $40,000-ᓂᒃ ᐊᒻᒪᓗ 300,000-ᓂᒃ ᐊᑐᓂ 
ᐃᓚᒋᔭᐅᖃᑕᐅᔪᓂᒃ ᐊᕕᑦᑐᖅᓯᒪᓂᖏᓐᓂ ᒪᓕᑦᑐᓂ, ᑕᐃᒃᑯᓂᖓ 
ᐊᑦᓱᕈᕐᓇᖅᑐᑰᕈᑕᐅᓯᒪᓂᖏᓐᓄᑦ ᐃᓅᓯᖏᓂ ᐊᒻᒪᓗ ᖃᓄᑎᒋ ᓱᒃᑰᑎᑕᐅᖃᑦᑕᓯᒪᓂᖏᓐᓂᒃ 
ᑎᒥᒃᑯᑦ, ᐃᓱᒪᒃᑯᓪᓗ ᐋᓐᓂᐊᕐᓂᖏᓐᓄᑦ ᐊᒻᒪᓗ ᐋᓂᐊᖅᑎᖅᑕᐅᖃᑦᑕᖅᓯᒪᓂᖏᓐᓄᑦ ᑕᒪᒃᑯᐊ 
ᐱᔾᔪᑕᐅᓗᑎᒃ ᓇᓪᓕᐅᒃᑯᒫᑦᓴᓂᑕᐅᖁᓪᓗᒋᑦ; 
 
ᐊᑭᓕᖅᑕᐅᓗᑎᒃ ᐊᑭᓂᐊᕈᑎᓂᒃ ᐃᓕᓴᕋᓈᖅᓵᕈᑕᐅᓗᑎᒃ ᓱᒃᑯᑎᑦᓯᖃᑕᖅᓯᒪᓂᖏᓐᓄᑦ ᐊᒻᒪᓗ 
ᐊᑦᓱᕈᕐᓇᖅᑐᒃᑰᕈᑕᐅᖃᑦᑕᔅᓯᒪᓂᖏᓐᓄᑦ ᐅᖃᐅᓯᐅᓯᒪᔪᓂ ᓈᓴᐅᑎᓕᒻᒥ 24(1)-ᒥ ᑲᓇᑕᐅᑉ 
ᒪᓕᒐᓕᒫᖏᓐᓄᑦ ᑐᖓᕕᕐᔪᐊᖓᓂ, ᐊᒥᓲᓂᓕᓐᓂᒃ ᑐᑭᓕᐅᕈᑕᐅᓂᐊᖅᑐᓂᒃ 
ᐃᖃᑦᑐᐃᕕᒃᑯᓐᓄᑦ. 
 

 ᒪᓕᒐᓕᐅᕐᓗᑎᒃ ᑕᒪᐃᓐᓂᒃ ᑐᓂᔭᐅᔭᕆᐊᖃᕐᓂᖏᓐᓂᒃ ᓱᒃᑰᑎᑕᐅᖃᑦᑕᖅᓯᒪᓂᕕᓂᖏᓐᓄᑦ; 
 

ᑐᓂᔭᐅᖁᓗᒋᑦ ᒪᓕᒐᓕᐊᒥᒍᑦ ᐃᖃᑦᑐᐃᕕᒃᑯᑦ ᐱᐅᓂᖅᐹᒥᒃ ᑐᕌᖓᔪᓂᒃ ᐃᓚᒋᔭᐅᔪᓄᑦ 
ᐊᔾᔨᒋᖏᑦᑑᑎᓂᒃ ᐃᖃᑦᑐᐃᕕᒃᑰᕈᑎᓕᓐᓂᒃ; 

 
ᐃᓘᓐᓇᐃᓂ ᑕᒪᐃᓐᓂ ᐊᑭᓕᖅᑕᐅᓗᑎᒃ ᐊᑭᖃᓚᐅᕐᓂᖏᓐᓄᑦ ᐃᖃᑐᐃᕕᒃᑯᑦ 
ᒪᓕᒐᓕᕆᔨᖃᕆᐊᖃᕐᓂᖏᓐᓄᑦ, ᑕᐃᒃᑯᓂᖓᓗ ᐊᑭᖃᓚᐅᕐᓂᖏᓐᓂᒃ ᓴᕿᑎᑦᓯᔭᕆᐊᖃᕐᓂᖏᓂᒃ 
ᖃᐅᔨᒃᑲᐅᑎᓂᒃ ᑐᓂᔭᐅᔭᕆᓕᓐᓂᒃ, ᖃᐅᑕᒪᖅᓯᐅᑏᓪᓗ 
ᑲᒪᒋᔭᐅᕙᓪᓕᐊᖏᓐᓇᕆᐊᖃᓚᐅᕐᓂᖏᓐᓄᑦ ᐊᑭᖃᕐᓂᖏᓐᓄᑦ ᐊᒻᒪᓗ ᐅᑕᕿᓚᐅᕐᓂᖏᓐᓄᑦ 
ᒪᓕᒐᓕᐅᕈᑕᐅᓂᐊᖅᑐᒥᒃ ᑐᓂᔭᐅᔭᕆᐊᓕᒻᒥᒃ, ᐊᒻᒪᓗ ᖃᐅᔨᒪᔨᑕᖃᕆᐊᖃᕐᓂᖏᓐᓄᑦ 
ᐊᑭᓖᒍᑕᐅᔭᕆᐊᖃᓚᐅᕐᒥᔪᓂᒃ ᐅᑎᕐᕕᐅᓗᑎᒃ. 

 
 
ᐱᔪᓐᓇᐅᑎᖃᕐᓂᖅ ᐃᓚᐅᔪᒪᔪᓃᕐᓂᖅ 
 
ᒪᓕᒃᑯᕕᒋᑦ ᓇᓕᐊᑐᐃᓐᓇᐃᑦ ᖁᓛᓂ ᑐᑭᓕᐅᕈᑕᐅᓯᒪᔪᑦ, ᐃᓚᒋᔭᐅᑦᓴᐅᑎᒋᕗᑎᑦ ᑖᒃᑯᓄᖓ 
ᐃᖃᑦᑐᐃᕕᒃᑰᖅᑎᑦᓯᔪᓄᑦ ᐊᒻᒪᓗ ᖃᓄᐃᓕᐅᑲᓐᓂᕆᐊᖃᕐᓂᐊᖏᑦᑐᑎᑦ ᐃᓚᓕᐅᑎᒍᓐᓇᕐᓂᖅ 
ᐃᑲᔪᖅᑕᐅᒋᐊᖅᑐᓂ ᐃᖃᑦᑐᐃᕕᒃᑰᖅᑎᑦᓯᓂᕐᒥᒃ. 
 
ᐃᓚᐅᔪᒪᓐᓂᖏᒃᑯᕕᑦ ᐃᖃᑦᑐᐃᕕᒃᑰᖅᑎᑦᓯᔪᓂ, ᐊᒻᒪᓗ ᑮᓇᐅᔭᖅᑖᕈᑕᐅᔪᓐᓇᕐᓂᖏᓐᓂ ᐊᖏᕈᑕᐅᒍᑎᒃ 
ᐃᖃᑐᐃᕕᒃᑯᑦ ᐃᓱᐊᓂ, ᐃᓕᓐᓂᒃ ᐲᖅᑕᐅᑎᑦᑐᓇᖅᐳᑎᑦ ᐃᖃᑦᑐᐃᕕᒃᑰᖅᑎᑦᓯᔪᓂᒃ ᑎᑎᕋᕐᓗᑎᑦ 
ᖃᐅᔨᑎᑦᓯᓗᑎᑦ ᑕᐃᑯᖓ ᐃᓄᓐᓄᑦ ᐃᖃᖅᑐᐃᕕᓕᕆᓂᕐᒧᑦ ᐊᓪᓚᒡᕕᖓᓂᒃ ᐃᖃᑐᐃᔨᕐᔪᐊᑯᓐᓂ ᑯᐸᐃᖕᒥ, 
ᐊᐅᓚᑦᓯᕕᐅᓂᖓᓂ ᒫᓐᑐᕇᔭᑉ ᐊᕕᑦᑐᖅᓯᒪᓂᖓᓂ, ᐊᑐᕐᓗᑎᑦ ᐊᑐᖅᑕᐅᓂᖅᓴᐅᕙᑦᑐᓂᒃ 
ᐊᑎᓕᐅᕈᑕᐅᒋᐊᓕᓐᓂᒃ ᑎᑎᖃᑎᒍᑦ ᐅᕝᕙᓗᓐᓃᑦ ᑎᑎᖃᕐᓂᐊᕐᕕᒃᑰᖅᑎᑕᐅᔪᓂᒃ ᐊᑎᓕᐅᕆᐊᓕᒃᑯᑦ, ᐅᕗᖓ 
ᑐᕌᕈᑎᓕᒧᑦ ᑐᕌᖅᑎᓪᓗᒋᑦ:  

 
Civil Court Office of the Superior Court 
Montreal Courthouse 
ᐃᓄᓐᓄᑦ ᐃᖃᖅᑐᐃᕕᓕᕆᓂᕐᒧᑦ ᐊᓪᓚᒡᕕᖓᓂ ᐃᖃᑐᐃᔨᕐᔪᐊᑯᓐᓂ  
ᒫᓐᑐᕆᔮᓪ, ᑯᐸᐃᒃᒥ 
1 Notre-Dame Street East 
Montreal, Québec H2Y 1B6 

ᖃᐅᔨᒃᑲᐅᑎᑦ ᐃᓚᐅᔾᔭᖏᓂᕐᒧᑦ ᑐᔪᖅᑕᐅᓯᒪᔭᕆᐊᓕᑦ ᑕᒪᓂ ᔫᓂ 2, 2025 ᑎᑎᕋᖅᓯᒪᓗᒋᑦ ᑕᒪᐃᓐᓂᒃ 
ᐊᑏᑦ, ᑐᕌᕈᑏᑦ, ᓇᓗᓇᐃᔭᐃᓗᑎᓪᓗ ᐃᓚᒋᔭᐅᔪᒪᓐᖏᓂᖅ ᐃᖃᑦᑐᐃᕕᒃᑰᖅᑎᑦᓯᔪᓂᒃ ᓈᓴᐅᑎᓕᒻᒥ 500-06-
001177-225. 
 
ᓂᕈᐊᕈᕕᑦ ᐃᓚᒋᔭᐅᔪᒪᓐᖏᓐᓂᖅ, ᐃᑲᔫᓯᐊᖅᑖᖃᑕᐅᔪᓐᓇᔾᔮᖏᑦᑐᑎᑦ ᐃᖃᖅᑐᐃᕕᒃᑰᕈᑕᐅᔪᑦ 
ᖃᖓᑐᐃᓐᓇᖅ ᐃᑲᔪᖅᓱᖅᑕᐅᓗᑎᒃ ᐃᖃᖅᑐᐃᔨᖏᓐᓄᑦ ᒪᓕᒐᓕᐅᕈᑕᐅᒍᑎᒃ ᐱᖃᑕᐅᔪᓐᓇᕋᔭᖏᑦᑐᑎᑦ.  
 
ᑐᓂᓯᖃᑕᐅᕌᓂᓐᓂᕈᕕᑦ ᐃᖕᒥᑯᑦ ᐃᖃᑐᐃᕕᒃᑰᕈᑎᓂᒃ ᑕᐃᒃᑯᓄᖓᑦᓴᐃᓐᓇᖅ ᐊᔾᔨᖏᓐᓂᒃ ᑐᕌᒐᓕᓐᓂᒃ 
ᐊᓯᖏᓐᓂᒃ ᐃᖃᑐᐃᕕᒃᑰᕈᔾᔨᖃᑕᐅᒍᕕᑦ, ᖃᐅᔨᒪᔭᐅᓂᐊᖅᑐᑎᑦ ᐃᓕᓐᓂᒃ ᐲᖅᑎᑦᓯᓯᒪᒐᕕᑦ ᑕᐃᒃᑯᓇᖓᑦ 
ᐃᖃᑐᐃᕕᒃᑰᕈᑎᖏᓐᓂ ᓴᑐᐃᓂᖏᑯᕕᑦ ᑕᒫᓂ 30-ᓂᒃ ᐅᓪᓗᖏᓐᓂᒃ ᐱᒋᐊᖅᑐᓂᒃ ᑖᒃᑯᓇᖓᑦ 
ᖃᐅᔨᑲᐅᑎᓂᒃ ᓴᕿᑎᑕᐅᓯᒪᓂᖏᓐᓂᒃ ᐱᒋᐊᖅᑐᓂᒃ, ᓲᕐᓗ ᐆᑦᑑᑎᒋᓗᒍ ᔫᓂ 2, 2025. 
 
ᓄᖃᖓᑎᑦᑎᔪᓐᓇᕐᓂᖅ 
  
ᐃᓚᒋᔭᐅᖃᑕᖅ ᐆᑦᑐᕈᓐᓇᐳᖅ ᐃᖃᑐᐃᕕᒃᑯᓐᓄᑦ, ᓇᖕᒥᓂᖅ ᐊᑭᓖᓗᓂ, ᐃᓚᐅᔪᒪᖏᓂᖅ ᓄᖃᖅᑎᑦᓯᓗᓂ 
ᐃᒻᒥᓂᒃ, ᑕᐃᒃᑯᐊ ᐃᖃᖅᑐᐃᕕᒃᑰᖅᑎᑦᓯᔪᑦ ᐃᓱᒪᖃᕈᑎᒃ ᐃᒥᓂᒃ ᐃᓚᐅᔪᓂᖅᕈᕕᑦ ᐃᑲᔪᕐᓂᖃᕈᓐᓇᖅᑐᖅ 
ᐱᓇᓱᒍᑎᒋᔭᒥᓄᑦ ᐃᖃᑐᐃᕕᑰᖅᑎᑦᓯᓂᖏᓐᓄᑦ. 
 
 
ᐊᑭᖏᑦ 
 
ᐃᓚᒋᔭᐅᔪᑦ (ᐊᓯᖏᑦ ᑕᐃᒃᑯᓇᖓᑦ ᑭᒡᒐᑐᐃᔨᖏᓐᓂᒃ ᐅᕝᕙᓗᓐᓃᑦ ᐃᒻᒥᓂᒃ ᐃᓚᐅᓐᓃᖅᑎᑦᑎᔪᓂᒃ) 
ᓂᕆᐅᒋᔭᐅᓇᔭᖏᑦᑐᑦ ᐊᑭᓕᖁᔭᐅᓂᖅ ᐃᖃᑐᐃᕕᒃᑰᕈᑕᐅᓂᕐᒧᑦ ᐊᑭᓕᕆᐊᓕᓐᓂᒃ. 
 
ᐊᓯᒃᑲᓐᓂᖏᑦ ᖃᐅᔨᒪᔾᔪᑎᑦᓴᐃᑦ 
 
ᑭᓇᒃᑯᑐᐃᓐᓇᐃᑦ ᖃᓄᐃᑐᐃᓐᓇᖅ ᐊᐱᖁᑎᑦᓴᖃᕈᑎᒃ ᐃᖃᑐᐃᕕᒃᑰᕈᑕᐅᓂᐊᖅᑐᓂᒃ ᐊᒻᒪᓗ/ᐅᕝᕙᓗᓐᓃᑦ 
ᐱᔪᓐᓇᐅᑎᖃᕐᕕᔭᒥᓂᒃ ᐱᔪᓂᒃ, ᖃᖓᑐᐃᓐᓇᖅ ᐅᑯᓄᖓ ᐅᖃᕈᓐᓇᖅᑐᑦ ᒪᓕᒐᓕᕆᔨᓄᑦ ᑭᒡᒐᑐᐃᔨᒋᔭᒥᓄᑦ 

 
 

SOTOS LLP ᓱᑑᔅᑯᑦ 
ᒪᓕᒐᓕᕆᔨᖏᑦ 

55 University Ave, 
Suite 600, Toronto (ON) 

ᑐᕋᓐᑐ, ᐋᓐᑎᐅᕆᔫᒥ 
M5J 2H7 

ᐅᖓᓯᑐᒥᒃ ᐊᑭᖃᖏ: 
 1-888-977-9806 

ᐅᖄᓚᐅᑦ:  
(416) 977-5229 
ᖃᕆᑕᐅᔭᒃᑯᑦ: 

www.sotosclassactions.com 
classactions@sotos.ca 

 

 
KUGLER KANDESTIN LLP 

ᑰᒡᓗ ᑳᓐᑎᔅᑎᓐᑯᑦ 
ᒪᓕᒐᓕᕆᔨᖏᑦ 

1 Place Ville-Marie, 
Suite 1170 

Montreal (QC)  
ᒫᓐᑐᕆᔮᓪ, ᑯᐸᐃᒃ H3B 

2A7 
ᐅᖓᓯᑐᒥᒃ ᐊᑭᖃᖏ:  
1-844-999-2861 

ᐅᖄᓚᐅᑦ:  
(514) 878-2861  
ᑭᐅᔭᐅᒃᐸᑦ ᓇᕿᓗᒍ 

144 
ᓱᒃᑲᔪᒃᑯᑦ:  

 
ALEXEEV LLP 

ᐊᓕᒃᓯᑯᑦ ᒪᓕᒐᓕᕆᔨᖏᑦ 
2000 McGill College 

Ave, Suite 600 
Montreal (QC) 

ᒫᓐᑐᕆᔮᓪ, ᑯᐸᐃᒃ H3A 
3H3 

ᐅᖄᓚᐅᑦ:  
(514) 545-7080  

ᓱᒃᑲᔪᒃᑯᑦ:  
(514) 648-7700 
ᖃᕆᑕᐅᔭᒃᑯᑦ: 

www.alexeevco.com 
wcolish@alexeevco.com 

 

 
COUPAL CHAUVELOT S.A. 

ᑰᐸᓪ ᑦᓴᐅᕕᓛᑦᑯᑦ 
ᒪᓕᒐᓕᕆᔨᖏᑦ 

460 rue Saint-Gabriel,  
Suite 500, Montreal (QC)  
ᒫᓐᑐᕆᔮᓪ, ᑯᐸᐃᒃ H2Y 2Z9 

ᐅᖄᓚᐅᑦ:  
(514) 903-3390 

ᓱᒃᑲᔪᒃᑯᑦ:  
(514) 600-4220 
ᖃᕆᑕᐅᔭᒃᑯᑦ: 

www.coupalchauvelot.com 

(514) 875-8424 
ᖃᕆᑕᐅᔭᒃᑯᑦ: 

www.kklex.com 
info@kklex.com 

 
 
ᑕᒪᐃᓐᓂᒃ ᑐᓴᐅᒪᖃᑕᐅᑎᔾᔪᑎᑦ ᐊᑭᖃᖏᑦᑐᑦ ᐃᓕᑦᓯᓄᑦ, ᑕᒪᐅᖓᑐᐃᓐᓇᖅ ᐅᖃᐅᓯᐅᑦᑕᐃᓕᔪᑦ ᐊᒻᒪᓗ 
ᓴᐳᓐᓂᐊᖅᑕᐅᓯᒪᓗᑎᒃ ᒪᓕᒐᓕᕆᔨᒥᓄᑦ-ᐃᑲᔪᖅᑕᐅᔫᑉ ᖃᐅᔨᒪᔪᑑᔭᕆᐊᖃᕐᓂᖏᓐᓄᑦ ᒪᓕᒐᖅᑎᒍᑦ. 

 
ᖃᐅᔨᒋᐊᑎᐊᒃᑲᓐᓂᕈᓐᓇᕐᒥᔪᑦ ᑕᑯᓂᐊᕐᓗᒋᑦ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᖓᓂᒃ ᐃᑲᔪᖅᑎᐅᔪᓂᒃ 
ᐃᖃᑐᖅᐃᕕᒃᑰᕈᑕᐅᔪᓂᒃ: https://millenniumscoopcan.ca/cases/indigenous-youth-in-quebec/  
 
ᐅᑯᐊ ᖃᐅᔨᒃᑲᐅᑎᓕᐊᖏᑦ ᐊᑐᐃᓐᓇᐅᕗᑦ ᖃᓪᓗᓈᑎᑐᑦ, ᐅᐃᕖᖅᑎᑐᑦ, ᐃᓄᑦᑎᑐᓪᓗ. 
 
 
ᖃᐅᔨᑎᑦᓯᒋᐊᖃᕐᓂᕐᒧᑦ ᐅᓪᓗᖓ: ᒪᐃ 2, 2025 
 
ᐅᑯᐊ ᒪᑐᐃᖓᔪᒃᑯᑦ ᓴᕿᑎᑕᐅᓂᖏᑦ ᖃᐅᔨᒃᑲᐅᑏᑦ ᐊᖏᕈᑕᐅᓯᒪᔪᑦ ᓂᕈᐊᖅᑕᐅᓯᒪᔪᒧᑦ ᒧᕆ-ᑯᕇᔅᑎᓐ 
ᕼᐃᕚᓐᒧᑦ, ᐃᖃᖅᑐᐃᕕᕐᔪᐊᒃᑯᓐᓄᑦ ᐃᖃᖅᑐᐃᔨᒋᔭᐅᔪᖅ 
 

https://millenniumscoopcan.ca/cases/indigenous-youth-in-quebec/

